
გადაწყვეტილება
  
 
 

ზოგადსაგანმანათლებლო დაწესებულებების ავტორიზაციის საბჭოს 2023 წლის 26 დეკემბრის
ნაწილში ცვლილების შეტანის შესახებN1765579 ოქმის მე-6 

 
  

 
ზოგადსაგანმანათლებლო დაწესებულებების ავტორიზაციის საბჭოს სხდომაზე გამოვლენილი
გარემოებების შესწავლის, შეფასებისა და ურთიერთშეჯერების შედეგად, საქართველოს
ზოგადი ადმინისტრაციული კოდექსის 63-ე მუხლის პირველი პუნქტის საფუძველზე,
 
 
 

საბჭომ გადაწყვიტა:
 
 

 
1.შევიდეს ცვლილება ზოგადსაგანმანათლებლო დაწესებულებების ავტორიზაციის საბჭოს

 2023 წლის 26 დეკემბრის N1765579 ოქმის მე-6 ნაწილში და ჩამოყალიბდეს შემდეგნაირად:
 
„       6. სსიპ - ქალაქ თბილისის N108 საჯარო  სკოლის ავტორიზაციის საკითხის განხილვა
 
საბჭოს თავმჯდომარემ დაწესებულების წარმომადგენლებს მიმართა, ხომ არ ჰქონდათ საბჭოს
წევრების მიმართ აცილება. დაწესებულების წარმომადგენლებმა დაადასტურეს, რომ საბჭოს
წევრების მიმართ აცილება არ ჰქონდათ.
საბჭოს თავმჯდომარემ, დავით მალაზონიამ, მიმართა საბჭოს წევრებს, დაედასტურებინათ,
რომ იცნობდნენ ავტორიზაციის ექსპერტთა ჯგუფის დასკვნას და დაწესებულების მიერ
წარმოდგენილ არგუმენტირებულ პოზიციას დასკვნის პროექტთან მიმართებით. საბჭოს
წევრებმა დაადასტურეს, რომ იცნობდნენ საქმის მასალებს. საბჭოს თავმჯდომარემ ჰკითხა
დაინტერესებული მხარის წარმომადგენელს, იცნობდა თუ არა ავტორიზაციის ექსპერტთა
ჯგუფის დასკვნას. წარმომადგენელმა დაადასტურა, რომ იცნობდა დასკვნას. შესაბამისად,
საბჭოს თავმჯდომარემ საბჭოს მდივანს სთხოვა, რომ ექსპერტთა ჯგუფის დასკვნა დაერთო
ოქმისთვის, როგორც მისი განუყოფელი ნაწილი.
ექსპერტთა ჯგუფის დასკვნა სხდომაზე წარადგინა ზოგადი განათლების ხარისხის
უზრუნველყოფის ექსპერტმა, ნოდარ ანგურიძემ. ექსპერტმა განაცხადა, რომ სსიპ - ქალაქ
თბილისის N108 საჯარო სკოლაში საავტორიზაციო ვიზიტი განხორციელდა 2023 წლის 03 და

04 ოქტომბერს. სკოლა მდებარეობდა ქალაქ თბილისში, შუამთის ქ. N64-ში. სკოლა
ახორციელებდა ზოგადი განათლების დაწყებითი, საბაზო და საშუალო საფეხურების
ზოგადსაგანმანათლებლო პროგრამებს ქართულ ენაზე. სკოლას ზოგადსაგანმანათლებლო
დაწესებულების სტატუსის მაძიებლის თვითშეფასების ფორმის თანახმად, მოსწავლეთა
ადგილების ზღვრულ რაოდენობად მოთხოვნილი ჰქონდა 1800 მოსწავლე.
მისი თქმით, სტანდარტი 1 (სკოლის ფილოსოფია), სტანდარტი 3 (სასწავლოპროცესის
ადმინისტრაციული და ინფრასტრუქტურული მხარდაჭერა) და სტანდარტი 4 (მოსწავლეთა
მხარდაჭერა) შეფასდა, როგორც ,,შეესაბამება სტანდარტის მოთხოვნებს“. დაწყებით საფეხურზე
სტანდარტი 2 (სასკოლო კურიკულუმი) საბაზო და საშუალო საფეხურზე შეფასდა, როგორც
„შეესაბამება სტანდარტის მოთხოვნებს“, ხოლო დაწყებით საფეხურზე შეფასდა, როგორც
„მეტწილად შეესაბამება სტანდარტის მოთხოვნებს“. ექსპერტმა აღნიშნა, რომ დაწყებით
საფეხურზე კომპონენტი 2.2 მეტწილად შეესაბამებოდა სტანდარტის მოთხოვნებს.
კომპონენტები 3.4 და 3.5 მეტწილად შეესაბამებოდა სტანდარტის მოთხოვნებს.  
ნოდარ ანგურიძემ აღნიშნა, რომ თითოეულ ინდიკატორთან დაკავშირებით, რომელიც შეფასდა
მეტწილად, ექსპერტთა ჯგუფის მიერ გაცემული იყო რეკომენდაციები, რომელიც აღწერილი
იყო ზოგადსაგანმანათლებლო დაწესებულების სტატუსის მაძიებლის შესახებ
ზოგადსაგანმანათლებლო დაწესებულების ექსპერტთა ჯგუფის დასკვნაში. დასკვნა ასევე
მოიცავდა ექსპერტთა ჯგუფის მიერ გაცემულ რჩევებს.
მისი თქმით, სკოლის ფოიეში განთავსებული იყო მოსწავლეების მიერ შექმნილი წიგნი,
რომელიც მოგვითხრობდა 2008 წლის ომში დაღუპულ გმირებზე. დაწესებულებაში ასევე
მოქმედებდა ინკლუზიური განათლების კათედრა და მთლიანობაში ირიცხებოდა 44
სპეციალური საგანმანათლებლო საჭიროების მქონე მოსწავლე, რომელთა მხარდაჭერის
მიზნით იგეგმებოდა და ხორციელდებოდა სხვადასხვა სახის პროექტი და ღონისძიება.
ექსპერტმა აღნიშნა, რომ სკოლაში ფუნქციონირებდა ციფრული ტელევიზია.
საბჭოს თავმჯდომარემ, დავით მალაზონიამ, მიმართა საბჭოს წევრებს, ხომ არ ჰქონდათ
შეკითხვები სკოლის წარმომადგენლებთან ან ექსპერტებთან.
საბუნებისმეტყველო მეცნიერებების საგნობრივმა ექსპერტმა, თეა მათითაიშვილმა, აღნიშნა,
რომ სკოლის მიერ წარმოდგენილ დოკუმენტაციაში შეინიშნებოდა რიგიშეუსაბამობები, ,
მაგრამ ამ მიმართულებით, ვიზიტის დროს, მოხდა გარკვეული რჩევებისა და რეკომენდაციების
გაცემა, რომელთა ნაწილის გათვალისწინება მოახერხეს მასწავლებლებმა. ექსპერტის
განცხადებით, I-VI კლასებში მოცემული კურიკულუმის ჩარჩოში არსებული ხარვეზები
მეტწილად გამოსწორებულ იქნა. თუმცა, ექსპერტმა აღნიშნა, რომ ხელი არ მიუწვდებოდა
კომპლექსურ დავალებებზე და გამოთქვა ვარაუდი, რომ აღნიშნული დოკუმენტაციის
წარმოდგენა სკოლამ ტექნიკური ხარვეზის გამო ვერ მოახერხა.
საბჭოს წევრმა, მორის დანდურიშვილმა აღნიშნა, რომ სკოლას ჰქონდა გეოგრაფიის
მიმართულებით გამოცხადებულ ვაკანსიაზე საკონკურსო კომისიის სხდომის ოქმი, რომლის
მიხედვითაც 7 წევრიდან ესწრებოდა 2 და, შესაბამისად, გადაწყვეტილების მიღებაც ხდებოდა
ორი წევრის მიერ. საბჭოს ამავე წევრმა დასძინა, რომ საქართველოს ზოგადი
ადმინისტრაციული კოდექსის თანახმად, ამ შემთხვევაში, სხდომას უნდა დასწრებოდა 3
ადამიანი მაინც და სკოლას მიმართა თხოვნით აღნიშნულის გათვალისწინებასთან
დაკავშირებით. სკოლის დირექტორმა, მაია მღვდელაძემ, აღნიშნა, რომ მოცემულ დოკუმენტზე
არ ფიქსირდებოდა იმ წევრების ხელმოწერები, რომლებიც შეხვედრაზე იყვნენ დისტანციურად.
საბჭოს წევრმა, ზვიად გოგუაძემ, აღნიშნა, რომ აუცილებელი იყო თანხმობა დადასტურებული
ყოფილიყო ხელმოწერით.
საბჭოს თავმჯდომარემ, დავით მალაზონიამ, მიმართა საბჭოს წევრებს, ხომ არ ჰქონდათ
შეკითხვები სკოლის წარმომადგენლებთან ან ექსპერტებთან.
საბჭოს წევრებს შეკითხვები არ ჰქონდათ.

საბჭოს თავმჯდომარემ კენჭისყრაზე დააყენა სსიპ - ქალაქ თბილისის N108 საჯარო სკოლის
ავტორიზაციისა და მოსწავლეთა ადგილების ზღვრული რაოდენობის 1800-ით განსაზღვრის
საკითხი.
 
კენჭისყრის შედეგები:
მომხრე - 11
წინააღმდეგი - 1
 
საბჭოს ერთ-ერთმა წევრმა განმარტა, რომ, ვინაიდან, დაწესებულებას არ ჰქონდა შენობის
მდგრადობისა და სახანძრო უსაფრთხოების შესახებ დასკვნები, შესაბამისად, მოსწავლეთა
უსაფრთხოებისა და მათი საუკეთესო ინტერესებიდან გამომდინარე, იგი მხარს არ უჭერდა
სკოლისთვის ავტორიზაციის მინიჭების საკითხს.
 
გადაწყვეტილება:
„განათლების ხარისხის განვითარების შესახებ“ საქართველოს კანონის მე-11 მუხლის მე-2
პუნქტის „ა“ ქვეპუნქტის, მე-12 მუხლის, საქართველოს განათლებისა და მეცნიერების
მინისტრის 2010 წლის 1 ოქტომბრის N99/ნ ბრძანებით დამტკიცებული „საგანმანათლებლო
დაწესებულებების ავტორიზაციის დებულების“ მე-20 მუხლის პირველი პუნქტის „ა“
ქვეპუნქტის და 21-ე მუხლის პირველი, მე-2 და მე-3 პუნქტების, 27-ე მუხლის მე-4 პუნქტის
შესაბამისად, სსიპ - ქალაქ თბილისის N108 საჯარო სკოლას (ს/კ : 208142776) 9 წლის ვადით
მიენიჭოს ზოგადსაგანმანათლებლო დაწესებულების სტატუსი და მოსწავლეთა ადგილების
ზღვრული რაოდენობა განესაზღვროს 1800- ით. დაწესებულებას მიენიჭოს უფლებამოსილება
განახორციელოს შემდეგი ზოგადსაგანმანათლებლო პროგრამები:
 
N ზოგადსაგანმანათლებლო

პროგრამის
სახელწოდება

ზოგადსაგანმ
ანათლებლო
პროგრამის
საფეხური

ზოგადსაგანმა
ნათლებლო
პროგრამის
განხორციელების
ენა

ზოგადსაგანმანათლებლო
პროგრამის განხორციელების
ადგილი
(მუნიციპალიტეტის,
ქალაქის, დაბის/სოფლის და
ქუჩის მითითებით)

1 ზოგადი განათლების
დაწყებითი საფეხურის
ზოგადსაგანმანათლებლო
პროგრამა

დაწყებითი
                       

ქართული ქალაქი თბილისი,
შუამთის ქ. N64
 

2 ზოგადი განათლების
საბაზო საფეხურის
ზოგადსაგანმანათლებლო
პროგრამა

საბაზო ქართული  
ქალაქი თბილისი,
შუამთის ქ. N64

3 ზოგადი განათლების
საშუალო საფეხურის
ზოგადსაგანმანათლებლო
პროგრამა

საშუალო ქართული  
ქალაქი თბილისი,
შუამთის ქ. N64
 
 

 
საბჭომ შუამდგომლობით მიმართა ცენტრს დაწესებულებაში მონიტორინგის
განხორციელებასთან დაკავშირებით:
 
მონიტორინგის  : 2025 წლის დეკემბრიდანდაწყების პერიოდი
მონიტორინგის  : ადგილზე ვიზიტიგანხორციელების ფორმა

მონიტორინგის : სტანდარტი 2 (სასკოლო კურიკულუმი)ფარგლები
 
საბჭომ 3.4 და 3.5 კომპონენტების შეფასების გათვალისწინებით, ზოგადსაგანმანათლებლო
დაწესებულებას განუსაზღვრა რეკომენდაციები და რეკომენდაციების შესრულების პროგრესის
შესახებ ცენტრის ინფორმირების ვალდებულება 2027 წლის აპრილში, კერძოდ: შენობა-
ნაგებობის სახანძრო უსაფრთხოების მოთხოვნებთან შესაბამისობისა და შენობის მდგრადობის
შესახებ დასკვნების, ასევე ადაპტირებული გარემოს დამადასტურებელი დოკუმენტაციის
წარმოდგენა.“
 
 
 
2. ზოგადსაგანმანათლებლო დაწესებულებების ავტორიზაციის საბჭოს 2025 წლის 02 მაისის
N471854 სხდომის ოქმის მეთორთმეტე ნაწილი ცნობილ იქნას ამ გადაწყვეტილების განუყოფელ
ნაწილად.
 
3.ზოგადსაგანმანათლებლო დაწესებულებების ავტორიზაციის საბჭოს გადაწყვეტილების
გასაჩივრება შესაძლებელია კანონმდებლობით დადგენილი წესით და ვადაში, სააპელაციო
საჩივრის სააპელაციო საბჭოში წარდგენის გზით (შემდეგ მისამართზე: ქ. თბილისი, მ.
ალექსიძის ქ. მეორე შესახვევი №2) ან ქ. თბილისის საქალაქო სასამართლოს ადმინისტრაციულ
საქმეთა კოლეგიაში სარჩელის შეტანის გზით (შემდეგ მისამართზე: დავით აღმაშენებლის
ხეივანი, N64).

სსიპ-განათლების ხარისხის განვითარების ეროვნული
ცენტრი
ზოგადსაგანმანათლებლო დაწესებულებების
ავტორიზაციის საბჭო
საბჭოს მდივანი
ბერიკაშვილი ნინო

სსიპ-განათლების ხარისხის განვითარების ეროვნული
ცენტრი
ზოგადსაგანმანათლებლო დაწესებულებების
ავტორიზაციის საბჭო
საბჭოს თავმჯდომარე
წიფურია ეკატერინე

